
ОНЦГОЙ АЛБАН ТАТВАРЫН ТУХАЙ ХУУЛЬД НЭМЭЛТ ӨӨРЧЛӨЛТ ОРУУЛАХ ТУХАЙ ХУУЛИЙН ТӨСЛИЙН ХЭРЭГЦЭЭ, ШААРДЛАГЫГ УРЬДЧИЛАН  ТАНДАН СУДАЛСАН СУДАЛГААНЫ ТАЙЛАН
НЭГ.   ОНЦГОЙ АЛБАН ТАТВАРЫН ТУХАЙ ХУУЛЬД НЭМЭЛТ ӨӨРЧЛӨЛТ ОРУУЛАХ ХУУЛИЙН ТӨСЛИЙН ЕРӨНХИЙ МЭДЭЭЛЭЛ
Монгол Улсын Үндсэн хуулийн 16 дугаар зүйлд Монгол Улсын иргэн бүр эрүүл мэндээ хамгаалуулах эрхтэй хэмээн тунхагласан.
Дэлхийн Эрүүл Мэндийн Байгууллагаас 2016 онд бүх улс оронд хандан, таргалалт, чихрийн шижинг бууруулах зорилгоор чихэр нэмсэн ундаанд хамгийн багадаа 20 хувийн татвар ноогдуулахыг уриалсан. Илүүдэл жин, таргалалтанд хүргэдэг олон хүчин зүйлийн нэг нь хоол хүнсний зохисгүй хэрэглээ, тэр дундаа чихэрлэг хүнс, ундааны хэрэглээ юм. Сургуулийн орчинд зарагдаж буй шингэний дийлэнх нь чихэртэй, хийжүүлсэн ундаа, шүүс мөн чихэр, жигнэмэг, шоколад байдгийг бид мэднэ. Судалгаанд хамруулсан сурагчдын хувьд ялангуяа тарган, илүүдэл жинтэй хүүхдүүдийн ууж буй шингэний дийлэнх нь амтат ундаа, мөн чихэр, жигнэмэгийн хэрэглээ хэвийн жинтэй хүүхэдтэй харьцуулахад 2-5 дахин их байсан.
Монгол Улсын хэмжээнд ерөнхий боловсролын дунд сургуулийн 2100 гаруй сурагчдын дунд чихэрлэг ундааны хэрэглээ, тэдний таргалалтыг судалсан судалгаанаас  үзэхэд 14 хувь нь илүүдэл жин, таргалалттай, өдөрт ууж буй шингэний 1/3-2/3 нь чихэртэй ундаа, ус, цай эзэлж байна. Нийгмийн Эрүүл Мэндийн Үндэсний Төвөөс хийсэн Хоол тэжээлийн үндэсний судалгаанаас харахад 7-11 настай хүүхдийн таргалалт, илүүдэл жин 2010 онд 4 хувь байсан бол 2017 онд 28 хувь болж 7 дахин нэмэгдсэн байна. Энэ судалгаагаар 15-49 насны эрчүүд, эмэгтэйчүүдийн 60 гаруй хувь нь илүүдэл жин, таргалалттай байгаа нь үнэхээр санаа зовоосон асуудал болж байна. Мөн хүүхдүүдийн дунд эрүүл шүдтэй хүүхэд ховордсон нь мөн л чихэрлэг бүтээгдэхүүнүүдтэй холбоотой. Тэгэхээр өвчилсөн, хорхойтсон шүд, эмгэгшсэн эрхтэнтэй зууралдах бус түүний шалтгаан болж буй хүчин зүйл, эрсдлийг бууруулах нь хамгийн зөв шийдэл болно.
Улаанбаатар хотын 2-18 настай хүүхэд, өсвөр үеийг хамруулан 2015, 2017 онд хийгдсэн ( Undram M, Tseden P, Chimedsuren O. Water and beverage consumption in children and adolescents. [PhD thesis]. In press 2017/ судалгаанд нийгэм, эдийн засгийн мэдээлэл, хүүхдүүдийн өндөр, биеийн жин, амны хөндийн эрүүл мэнд, хөдөлгөөний идэвхтэй болон идэвхгүй байдал зэрэг мэдээллийг шингэний хэрэглээний 24 цагийн эргэн санах асуумжтай хослуулан цуглуулсан байна. Энэхүү судалгааны дескриптив үр дүн нь судалгаанд хамрагдсан нийт хүүхдүүдийн гуравны нэг нь чихэрлэг ундааг сүүлийн 24 цагийн хугацаанд уусан байлаа. Хоногт хэрэглэсэн чихэрлэг ундааны хэмжээ судалгаанд хамрагдсан 2-3 настай хүүхдүүдэд 326 мл, 4-8 настай хүүхдүүдэд 414 мл, 9-13 настай хүүхдүүдэд 428 мл, 14-18 настай хүүхдүүдэд 425 мл байлаа. Хүүхэд, өсвөр үеийн чихэрлэг ундааны хэрэглээ хоногт 1 лааз (330 мл) буюу түүнээс их байгаа нь эрүүл мэндийн хувьд өндөр эрсдэлтэй юм. Цаашилбал, судалгааны хүн амд чихэрлэг ундаа нь хоногийн нийт шингэний хэрэглээний 11.0%-16.4% -ийг эзэлж байна. 
Монгол улсын хэмжээнд сахар чихрийн зүйлийн хэрэглээг авч үзвэл маш ноцтой тоо гарч байна. Эрүүл мэндийн сайдын 2017 оны 2 сарын 23-ны өдрийн А/74 тоот тушаалаар жишсэн нэг хүний сахар, чихрийн зүйлийн хэрэгцээ нь хоногт 33 гр (128 ккал) буюу жилийн 12 кг байна гэж баталсан.
2020 оны байдлаар нийт хүн амын сахар, чихрийн зүйлийн хэрэгцээ нь 31.7 мянган тонн байсан бол нийт үйлдвэрлэл /сахар, чихрийн зүйлийн хүнсний нэр төрлийн бүтээгдэхүүнүүдийг энэ бүлэгт шилжүүлж тооцсон (ёотон-1.0, хатуу чихэр-0.96, шоколад, зөөлөн чихэр, зефир-0.46, жимсний чанамал, сироп-0.46, хийжүүлсэн, хийжүүлээгүй ундаа-0.47)/ нь 192.6 мянган тонн байна. Нийт үйлдвэрлэлийг хэрэгцээнд харьцуулан хангамжийн түвшинг тооцоход сахар чихрийн зүйлийн хангамж 6 дахин их байна.

Зураг 1. Сахар, чихрийн зүйлийн хэрэглээ, хэрэгцээ, хангамжийн түвшин
Сахар, чихрийн зүйлийн бүлгийн хэрэглээг задлан харахад хийжүүлсэн болон хийжүүлээгүй ундаа 65.5 хувийг, сахар, ёотон 29.3 хувийг, хатуу чихэр 2.5 хувийг бусад чихрийн бүтээгдэхүүн 2.7 хувийг эзэлж байна.
Зураг 2. САХАР, ЧИХРИЙН ЗҮЙЛИЙН БҮТЭЭГДЭХҮҮНИЙ  ХЭРЭГЛЭЭ, мянган тонн, сахар чихрийн зүйлд шилжүүлснээр, 2020 он

Дээрх мэдээллийг албан ёсоор Үндэсний статистикийн хорооноос авсан болно
Анагаахын Шинжлэх Ухааны Үндэсний Их Сургуулийн Нийгмийн эрүүл мэндийн сургуулийн багш нарын судалгаанаас харвал 14-18 насныхны 54.9 хувь нь сургуулийн орчмоос чихэртэй ундаа худалдаж авдаг гэж хариулжээ.
Засгийн газрын 2017 оны 289 дүгээр тогтоолын хавсралтын 1.1., Нэгдсэн Үндэстний Байгууллагын 2030 он хүртэлх Тогтвортой хөгжлийн зорилтод “Халдварт бус өвчнөөс урьдчилан сэргийлэх, түүнийг эмчлэх замаар халдварт бус өвчнөөс үүдэлтэй цаг бусаар нас барах явдлыг 2025 он гэхэд 25 хувь, архины хортой хэрэглээ, хөдөлгөөний хомсдлыг 10 хувь, давс, тамхины хэрэглээг 30 хувь, цусны даралт ихсэлтийг 25 хувь, таргалалт, чихрийн шижингийн өсөлтийг тогтоон барих”-аар, Монгол Улсын “Тогтвортой хөгжлийн үзэл баримтлал-2030”-ын 2.2.2-ын 3 дахь зорилтод “2016-2020 онд хүн амын хорт дадал, зуршлыг бууруулж, амьдрах орчин нөхцөлийг сайжруулах, хүнсний бүтээгдэхүүнд чанар, стандартыг чанд мөрдүүлэх, 10000 хүнд ногдох зүрх, судасны өвчлөлөөс шалтгаалсан нас баралтыг 17.4 хувь, хорт хавдраас шалтгаалсан нас баралтыг 10.5 хувь хүртэл бууруулах”-аар дэвшүүлсэн. Тэгвэл дээрх зорилтуудыг хэрэгжүүлж, ард иргэд, хүүхдүүдийн эрүүл мэндийг хамгаалахад амтат ус ундааны татварыг нэмэгдүүлэх нь хамгийн зардал багатай, үр дүнтэй арга юм. Амтат ундаанд 20 хувийн онцгой татвар ногдуулсны үр дүнд жилд нэг хүнд ногдох амтлаг ундааны хэрэглээг 22.8 литрээр бууруулах боломжтой тооцоолол гарч байна. Онцгой албан татвар ногдуулахын цаад мөн чанар нь татварын орлогыг нэмэгдүүлэх, эрүүл хэрэглээг хэвшүүлэх, зүрх судасны өвчин болон таргалалт, чихрийн шижингээс урьдчилан сэргийлэх, мөн дээрх өвчнөөс шалтгаалсан эрүүл мэндийн салбарт ирж буй ачааллыг бууруулах чухал зорилгуудыг агуулж байна.  
ХОЁР.   АСУУДАЛД ДҮН ШИНЖИЛГЭЭ ХИЙСЭН ТУХАЙ 
2.1 Асуудлын мөн чанар, цар хүрээ  
Монгол улсад 1999 онд хийсэн чихрийн шижингийн тархалтын судалгаагаар  35-аас дээш насны хүн амын дунд чихрийн шижингийн тархалт 3.1% глюкозын  тэсвэржилт алдагдал 9.2% байсан байна. Тэгвэл олон улсын чихрийн шижингийн холбооны тооцоолсноор Монгол Улсад 2019  оны байдлаар 20-79 насны 1000 хүнд 99.3 буюу тухайн насны нийт хүн амыг 5% нь чихрийн шижингээр өвчлөх, чихрийн шижинтэй хүмүүсээс жилд 1330 хүн нас барсан байх магадлалтайг тогтоосон байна. Мөн чихрийн шижинтэй 20-79  насны 1000 хүнд 71.3 чихрийн шижингийн оношлогдоогүй тохиолдол ноогдож байна. Амтат ус ундаа нь таргалалт, жингийн илүүдэл үүсэх гол шалтгаануудын нэг юм. Монгол улсын нийт бүс нутгийн түвшинд илүүдэл жин ба таргалалтын тархалт насанд хүрэгчид, ялангуяа хүүхдийн дунд гамшгийн хэмжээнд хүртэл нэмэгдэж, нийгмийн эрүүл мэндэд тулгарч болзошгүй хамгийн том эрсдэл болсон тухай “Хоол тэжээлийн үндсний V дугаар судалгаа”-нд онцолсон байна. Коронавирусын цар тахлын үед таргалалт, чихрийн шижин, зүрх судасны өвчтэй хүмүүс хүндэрч нас барах магадлал нь улам бүр нэмэгдсээр байна. 
Эрүүл мэндийн яамнаас гаргасан КОРОНАВИРУСТ ХАЛДВАР(COVID-2019)-ЫН ҮЕИЙН ЭМНЭЛЗҮЙН ТҮР ЗААВАР-ын 2.3.5 ЭРСДЭЛТЭЙ БҮЛЭГ-т зааснаар зүрх судасны архаг өвчтэй, зүрхний архаг дутагдалтай, зүрхний төрөлхийн гажиг, бодисын солилцооны хам шинжтэй, чихрийн шижин өвчин, хэт тарган иргэдийг онцгой анхаарахыг сануулсан байна. 
Манай улсад 2012-2017 оны хооронд амтат ус, ундааны үйлдвэрлэл 30 хувиар, жимсний шүүстэй харьцуулахад хийжүүлсэн ундааны үйлдвэрлэл эрс өссөн. Мөн Монгол Улсын 2012 оны өрхийн чихэрлэг ундааны зардлыг 2015 оныхтой хурьцуулахад 41 хувиар өссөн нь ноцтой үзүүлэлт юм. 2020 оны байдлаар нийт хүн амын сахар, чихрийн зүйлийн хэрэгцээ нь 31.7 мянган тонн байсан бол нийт үйлдвэрлэл /сахар, чихрийн зүйлийн хүнсний нэр төрлийн бүтээгдэхүүнүүдийг энэ бүлэгт шилжүүлж тооцсон (ёотон-1.0, хатуу чихэр-0.96, шоколад, зөөлөн чихэр, зефир-0.46, жимсний чанамал, сироп-0.46, хийжүүлсэн, хийжүүлээгүй ундаа-0.47)/ нь 192.6 мянган тонн байна. Нийт үйлдвэрлэлийг хэрэгцээнд харьцуулан хангамжийн түвшинг тооцоход сахар чихрийн зүйлийн хангамж 6 дахин их байна.
Энэ нь хэрэглэгчийн эрүүл мэнд ноцтой үр дагаварт хүрэхийг сэрэмжлүүлж байгаа баримт. Өвчилсөн үеийн оношилгоо, эмчилгээ, нөхөн сэргээх зардал нь асар их бөгөөд харин сэргийлэх, хамгаалах, хянахад чиглэсэн бодлогын зөв, мөн цаг үеэ олсон шийдэл, шийдвэр нь зардал бага ч үр дүн нь илүү их байдаг.
ГУРАВ.   АСУУДЛЫГ ШИЙДВЭРЛЭХ ЗОРИЛГО 
Амтат ус, ундааны хэт хэрэглээ нь таргалалт, жингийн илүүдэл, чихрийн шижин, зүрх судасны өвчин зэрэг үүсэх үндсэн шалтгаан болдгийг дээрх судалгаанууд харуулж байна. Монгол Улсын нийт бүс нутгийн түвшинд илүүдэл жин ба таргалалтын тархалт насанд хүрэгчид, ялангуяа хүүхдүүдийн дунд гамшгийн хэмжээнд хүртэл нэмэгдэж, нийгмийн эрүүл мэндэд тулгарч болзошгүй хамгийн том эрсдэл болсон байна. Хоол тэжээлийн үндэсний V судалгааны дүнгээс харахад 2010 онд 15-49 насны эмэгтэйчүүдийн 32.9 хувь илүүдэл жин ба таргалалттай байсан бол уг үзүүлэлт 40 хувиар нэмэгдэж, 15-49 насны эхчүүдийн бараг тал (46.2%) хувь илүүдэл жин ба таргалалттай байна. Харин таргалалттай эмэгтэйчүүдийн эзлэх хувь 49 хувиар нэмэгдэж 11.1 хувиас 16.5 хувь болж өсчээ. Илүүдэл жин ба таргалалтын тархалт 15-49 насны эрэгтэйчүүдийн дунд 2010 оныг 2016 онтой харьцуулахад эрс нэмэгдэж 76 хувь, 2 эрэгтэй тутмын 1 нь илүүдэл жинтэй эсвэл таргалалттай байна. Таргалалттай эрэгтэйчүүдийн эзлэх хувь 2010 онд 5.9 хувь байсан бол хоол тэжээлийн үндэсний V судалгааны дүнгээр 2,4 дахин нэмэгдэж, 14.6 хувьд хүрчээ. Илүүдэл жинтэй эсвэл таргалалтай 15-49 насны эхчүүд, эрэгтэйчүүдийн эзлэх хувь хот, хөдөөд ижил түвшинд өндөр, харин эхчүүдийн хувьд бүс нутгаар ялгаатай байв. 
Хэрэв одоогийн энэхүү буруу дадал, хандлагыг өөрчлөхгүй бол илүүдэл жин ба таргалалт нь улс орны эрүүл мэндийн зардлыг нэмэгдүүлэх, ажлын бүтээмжийг бууруулах гол шалтгаан болохоор байна. Чихэр, өөх тосны агууламж өндөртэй хүнсний татварыг нэмэгдүүлэх, эсвэл шинээр бий болгох төрийн бодлого хэрэгжүүлж, зарим төрлийн хүнсний хүртээмжийг тодорхой хэмжээгээр хязгаарлах арга хэмжээг эрүүл бус хоол, хүнсний хэрэглээг бууруулах стратегийн нэг хэсэг болгон ашиглах боломжийг судлах хэрэгцээ шаардлага байна. 
Дэлхийн Эрүүл Мэндийн Байгууллагаас 2016 онд бүх улс оронд хандан таргалалт, чихрийн шижинг бууруулах зорилгоор чихэр нэмсэн ундаанд хамгийн багадаа 20 хувийн татвар ногдуулахыг уриалсан. Дэлхийн Эрүүл мэндийн байгууллагаас чихэрлэг ундаанд онцгой албан татвар ногдуулах замаар илүүдэл жин, таргалалттай үр дүнтэйгээр тэмцэхийг зөвлөмж болгосны дагуу АНУ-ын ихэнх муж, Австрали, Мексик, Чили, Дани, Финлянд, Норвеги, Франц, Их Британи, Ирланд, Номхон далайн арлын орнууд, БНСУ, Камбож, Өмнөд Африк зэрэг дэлхийн олон улсад чихэрлэг ундаанд онцгой албан татвар ногдуулаад байна. Эрүүл зохистой хооллолт, ус ундааны зөв хэрэглээ зэрэг халдварт бус өвчнөөс урьдчилан сэргийлэхэд чиглэсэн нийгмийн эрүүл мэндийн болон төсвийн бодлогын үр нөлөөг үнэлэх зорилгоор Дэлхийн Эрүүл Мэндийн Байгууллагын хийсэн сүүлийн үеийн 11 тойм судалгаанаас үзэхэд амтат ус, ундааны татварын үр дүнд түүний хэрэглээ 20-50 хувиар буурдаг нь нотлогдсон байна. Татварыг амтат ундаанд тогтоон харин түүнийг орлох бүтээгдэхүүн жимс, ногооны хэрэглээг дэмжсэн нь тэдгээрийн хэрэглээг 10-30 хувиар нэмэгдүүлдэг байна. 
Амтат ундаанд онцгой албан татвар ногдуулахын зорилгыг өргөн хүрээгээр авч үзвэл хүн амын эрүүл мэндийг сахин хамгаалах, тогтвортой хөгжлийн 17 зорилго, 2016-2030 хөтөлбөрийн 3.4.1-д зүрх судасны өвчин, хорт хавдар, чихрийн шижин болон амьсгалын замын архаг өвчний шалтгаант нас баралтын түвшин (10000 хүнд ногдох)-ийг бууруулах зорилт орсон байдаг. Түүнчлэн энэ хуулийн зорилгод мөн татварын орлогыг нэмэгдүүлэх замаар, төсөвт орлого нэмэгдүүлэх ард иргэдийн эрүүл мэндийг сахин хамгаалах, чихрийн шижин, зүрх судасны өвчлөл зэргийг бууруулах, түүнчлэн татварын орлогыг эрүүл мэндийн салбарт оруулах, таргалалт чихрийн шижингээс үүдэлтэй эрүүл мэндийн салбарт ирж буй ачааллыг бууруулах хэмээн үзэж байна. Чихэрлэг ундааны татварыг нэмэгдүүлэх нь мөн богино хугацаанд татварын орлогыг нэмэгдүүлэхээс гадна урт хугацаанд чихэрлэг ундааны хэрэглээг бууруулах 2 талын ач холбогдолтой. АНУ-ын хэд хэдэн муж, Европ, Ази-Номхон далай, Африкийн улсууд чихэрлэг ундаанд олон янзын татварын тогтолцоог нэвтрүүлээд байна. Эдийн засгийн хөгжлийн түвшнээс үл хамааран дэлхийн улс орнууд амтат ундаанд татварын бодлого хэрэгжүүлэх төслийг хэрэгжүүлж эхэлсэн байна. Татварын бодлого хэрэгжүүлэх нь таргалалт, түүнтэй холбоотой халдварт бус архаг өвчнийг бууруулахад засгийн газраас хэрэгжүүлж болох хамгийн зардал багатай арга хэмжээнд тооцогддог. Хуулийн төсөл батлагдсанаар онцгой албан татвар ногдуулах бараа бүтээгдэхүүний тоо хэмжээ нэмэгдэж, улсын төсвийн орлого нэмэгдэх, нэмэгдсэн орлогоос хүн амыг халдварт бус өвчнөөс урьдчилан сэргийлэхэд чухал ач холбогдол бүхий нийтийн биеийн тамир, идэвхтэй хөдөлгөөнөөр хичээллэх орчин нөхцөлийг бүрдүүлэх боломжтой болно. 
ДӨРӨВ.   ЗОХИЦУУЛАЛТЫН ХУВИЛБАРЫН ҮР НӨЛӨӨГ ТАНДАН СУДАЛСАН БАЙДАЛ 
Тус аргачлалд өмнөх шатанд сонгон авсан хуулийн шинэчилсэн найруулгын төсөл боловсруулах хувилбарын үр нөлөөг аргачлалд заасны дагуу ерөнхий асуултуудад хариулах замаар дүгнэлтийг нэгтгэн гаргалаа.  
- “Тэг” хувилбар: Энэ хувилбарыг сонгож Онцгой албан татварын тухай хуульд нэмэлт өөрчлөлт оруулах тухай хуулийн төслийг орхиж болох боловч хуульд нэмэлт өөрчлөлт оруулахгүйгээр ард иргэдийг чихрийн шижин болон зүрх судасны өвчнөөс сэргийлэх, эрүүл мэндийг сайжруулах, цаашид гарч болох сөрөг үр нөлөөнөөс урьдчилан сэргийлэхэд хүндрэлтэй юм.
- Хэвлэл мэдээлэл болон бусад арга хэрэгслээр дамжуулан олон нийтийг соён гэгээрүүлэх хувилбар: Амтат ус, ундааны хор нөлөөг хүүхэд залууст сурталчлах, онцгой албан татварын нэмэлт өөрчлөлт оруулах тухай хуулийн төслийг нийтэд чиглэсэн ухуулга, сурталчилгаагаар олон нийтийн хэвлэл мэдээллийн хэрэгслээр явуулах, сонсгол, хэлэлцүүлэг зохион байгуулах, олон нийтийн цахим сүлжээ ашиглах, гарын авлага, мэдээллийн хуудас гаргах зэрэг нь олон нийтэд сурталчлах, таниулахад чухал тул энэ хувилбар зорилгод хүрэх нэг арга зам болж болох юм.  
- Зах зээлийн механизмаар дамжуулан төрөөс зохицуулалт хийх хувилбар: Энэ хуулийн нэмэлт өөрчлөлт нь зах зээлийн эдийн засагт нөлөөлөхүйц арга хэмжээ авч хэрэгжүүлэхгүй, онцгой албан татварын тухай хуульд нэмэлт өөрчлөлт оруулах эх үүсвэрийн ашиглалт, үйл ажиллагаанд зохицуулалт болохгүй тул зорилго биелэгдэхгүй юм.  
- Төрөөс санхүүгийн интервенц хийх хувилбар: Онцгой албан татварын тухай хуульд нэмэлт өөрчлөлт оруулах тухай хуулийн төсөл нь төрөөс санхүүгийн интервенц хийх хувилбараар шийдвэрлэхгүй тул энэ хувилбарыг сонгох боломжгүй юм.  
- Төрийн бус байгууллага, хувийн хэвшлээр тодорхой чиг үүрэг гүйцэтгүүлэх хувилбар:  Уг хуулийн төсөл нь байгууллага, хувийн хэвшлээр тодорхой чиг үүрэг гүйцэтгүүлэх хувилбарт хамааралгүй болно. 
ТАВ. ЗОХИЦУУЛАЛТЫН ХУВИЛБАРУУДЫГ ХАРЬЦУУЛСАН ДҮГНЭЛТ 
Зардал, үр өгөөжийн харьцаа 
Хүний эрх, эдийн засагт, нийгэм, байгаль орчинд үзүүлэх үр нөлөө, Хууль тогтоомжтой нийцэж буй эсэх гэсэн шалгуураар дахин нягтлан үзэж дараах дүгнэлтийг хийлээ. 
Хүний эрх, эдийн засаг, нийгэм, байгаль орчинд үзүүлэх үр нөлөөг шалгуур  асуултын дагуу тандсан байдлыг хүснэгт 1, 2, 3, 4-өөс үзнэ үү.  
5.1. Хүний эрхэд үзүүлэх үр нөлөө
	Үзүүлэх үр 
нөлөө
	Холбогдох асуулт 
	Хариулт 
	Тайлбар

	
	1.1.Ялгаварлан гадуурхахгүй ба тэгш байх

	Хүний  
эрхийн суурь  
зарчимд 
нийцэж байгаа эсэх
	1.1.1.Ялгаварлан гадуурхахыг хориглох эсэх
	 
	 
	хамааралгүй

	
	1.1.2.Ялгаварлан гадуурхсан буюу аль нэг бүлэгт давуу байдал үүсгэх эсэх
	 
	 
	хамааралгүй

	
	1.1.3.Тодорхой эмзэг бүлгийн нөхцөл байдлыг сайжруулах зорилгоор авч хэрэгжүүлэх арга хэмжээ бол олон улсын болон үндэсний хууль тогтоомжид заасан хүний эрхийн хэм хэмжээтэй нийцэж байгаа эсэх
	 
 
 
	 
	Нийцэж байгаа

	
	1.2.Оролцоог хангах
	

	
	1.2.1.Зохицуулалтын хувилбарыг сонгохдоо оролцоог хангасан эсэх, ялангуяа эмзэг бүлэг, цөөнхийн оролцох боломжийг бүрдүүлсэн эсэх
	  
	 Үгүй
	хамааралгүй

	
	1.2.2.Зохицуулалтыг бий болгосноор эрх, хууль ёсны ашиг сонирхол нь хөндөгдөж байгаа, эсхүл хөндөгдөж болзошгүй иргэдийг тодорхойлсон эсэх
	 
 
 
	үгүй 
	хамааралгүй

	
	1.3.Хууль дээдлэх зарчим ба сайн засаглал, хариуцлага
	

	
	1.3.1.Зохицуулалтыгбий болгосноор хүний эрхийг хөхүүлэн дэмжих, хангах, хамгаалах явцад ахиц дэвшил гарах эсэх
	 Тийм
 
	 
	хамааралгүй

	
	1.3.2.Зохицуулалтын хувилбар нь хүний эрхийн Монгол Улсын олон улсын гэрээ, хүний эрхийг хамгаалах механизмийн талаар НҮБ-аас өгсөн зөвлөмжид нийцэж байгаа эсэх
	 Тийм
 
 
	 
	

	
	1.3.3.Хүний эрхийг зөрчигчдөд хүлээлгэх хариуцлагыг тусгах эсэх
	 
	
	хамааралгүй

	2. Хүний эрхийг хязгаарласан  зохицуулалт  
агуулсан эсэх
	2.1.Зохицуулалт нь хүний эрхийг хязгаарлах тохиолдолд энэ нь хууль ёсны ашиг сонирхолд нийцсэн эсэх
	 
 
	  
	хамааралгүй

	
	2.2.Хязгаарлалт тогтоох нь зайлшгүй эсэх
	 
	 
	хамааралгүй

	3.Эрх агуулагч
	3.1.Зохицуулалтын хувилбарт хамаарах бүлгүүд буюу эрх агуулагчдыг тодорхойлсон эсэх
	 
	
	хамааралгүй

	
	3.2.Эрх агуулагчдыг эмзэг байдлаар нь ялгаж тодорхойлсон эсэх
	 
	
	шаардлагагүй

	
	3.3.Зохицуулалтын хувилбар нь энэхүү эмзэг бүлгийн нөхцөл байдлыг харгалзан үзэж, тэдний эмзэг байдлыг дээрдүүлэхэд чиглэсэн эсэх
	  
	
	хамааралгүй

	
	3.4.Эрх агуулагчдын, ялангуяа эмзэг бүлгийн ялгаатай хэрэгцээг тооцсон мэдрэмжтэй зохицуулалтыг тусгах эсэх (хөгжлийн бэрхшээлтэй, үндэстний цөөнх, хэлний цөөнх, гагцхүү эдгээрээр хязгаарлахгүй)
	 
 
	 
	хамааралгүй 

	4.Үүрэг  
хүлээгч
	4.1.Үүрэг хүлээгчдийг тодорхойлсон эсэх
	тийм
	 
	

	5.Жендэрийн эрх тэгш байдлыг хангах тухай хуульд 
	5.1.Жендэрийн үзэл баримтлалыг тусгасан эсэх
	
	 
	хамааралгүй

	
	5.2.Эрэгтэй, эмэгтэй хүний тэгш эрх, тэгш боломж, тэгш хандлагын баталгааг бүрдүүлэх эсэх
	 
	 
	хамааралгүй


5.2.Эдийн засагт үзүүлэх үр нөлөө
	Үзүүлэх үр 
нөлөө 
	Холбогдох асуулт 
	Хариулт 
	Тайлбар

	
	1.1.Дотоодын аж ахуйн нэгж болон гадаадын хөрөнгө оруулалттай аж ахуйн нэгж хоорондын өрсөлдөөнд нөлөө үзүүлэх эсэх
	 
 
	 Үгүй
	

	1.Дэлхийн зах 
	
	 
	Үгүй
	

	зээл дээр  
өрсөлдөх  
чадвар
	1.2.Хил дамнасан хөрөнгө оруулалтын шилжилт хөдөлгөөнд нөлөө үзүүлэх эсэх (эдийн засгийн байршил өөрчлөгдөхийг оролцуулан)
	 
 
	 Үгүй
	

	
	1.3.Дэлхийн зах зээл дээрх таагүй нөлөөллийг монголын зах зээлд орж ирэхээс хамгаалахад нөлөөлж чадах эсэх
	 
 
	 Үгүй
	

	2.Дотоодын зах зээлийн  
өрсөлдөх  
чадвар болон  
тогтвортой  
байдал
	2.1.Хэрэглэгчдийн шийдвэр гаргах боломжийг бууруулах эсэх
	тийм 
	 
	Чихэрлэг ундааны хэрэглээг бууруулах

	
	2.2.Хязгаарлагдмал өрсөлдөөний улмаас үнийн хөөрөгдлийг бий болгох эсэх
	 
	 Үгүй
	

	
	2.3.Зах зээлд шинээр орж ирж байгаа аж ахуйн нэгжид бэрхшээл, хүндрэл бий болгох эсэх
	 
	 Үгүй
	

	
	2.4.Зах зээлд шинээр монополийг бий болгох эсэх
	 
	 Үгүй
	

	3.Аж ахуйн  
нэгжийн  
үйлдвэрлэлийн болон  
захиргааны  
зардал
	3.1.Зохицуулалтын хувилбарыг хэрэгжүүлснээр аж ахуйн нэгжид шинээр зардал үүсэх эсэх
	 тийм
	 
	

	
	3.2.Санхүүжилтийн эх үүсвэр олж авахад нөлөө үзүүлэх эсэх
	 тийм
	 
	татвар нэмэгдүүлснээр төсөв нэмэгдэнэ 

	
	3.3.Зах зээлээс тодорхой бараа бүтээгдэхүүнийг худалдан авахад хүргэх эсэх
	
	 Үгүй
	

	
	3.4.Бараа бүтээгдэхүүний борлуулалтад ямар нэг хязгаарлалт, эсхүл хориг тавих эсэх
	
	
	борлуулалтад хамааралгүй

	
	3.5.Аж ахуйн нэгжийг үйл ажиллагаагаа зогсооход хүргэх эсэх
	 
	 Үгүй
	

	4.Мэдээлэх  
үүргийн улмаас үүсч байгаа  
захиргааны  
зардлын  
ачаалал
	4.1.Хуулийн этгээдэд захиргааны шинж чанартай нэмэлт зардал (ухайлбал, мэдээлэх, тайлан гаргах г.м) бий болгох эсэх
	 
 
	 Үгүй
	

	5.Өмчлөх эрх
	5.1.Өмчлөх эрхийг (үл хөдлөх, хөдлөх эд хөрөнгө, эдийн бус баялаг зэргийг) хөндсөн зохицуулалт бий болох эсэх
	
	 Үгүй
	

	
	5.2.Өмчлөх эрх олж авах, шилжүүлэх болон хэрэгжүүлэхэд хязгаарлалт бий болгох эсэх
	  
	  Үгүй
	

	
	5.3.Оюуны өмчийн (патент, барааны тэмдэг, зохиогчийн эрх зэрэг) эрхийг хөндсөн зохицуулалт бий болгох эсэх
	 
 
	
	хамааралгүй

	6.Инноваци  
болон судалгаа шинжилгээ
	6.1.Судалгаа шинжилгээ, нээлт хийх, шинэ бүтээл гаргах асуудлыг дэмжих эсэх
	 
	
	хамааралгүй

	
	6.2.Үйлдвэрлэлийн шинэ технологи болон шинэ бүтээгдэхүүн нэвтрүүлэх, дэлгэрүүлэхийг илүү хялбар болгох эсэх
	 
 
	
	хамааралгүй

	7.Хэрэглэгч  
болон гэр  
бүлийн төсөв
	7.1.Хэрэглээний үнийн түвшинд нөлөө үзүүлэх эсэх
	 тийм
	
	татвар нэмэгдсэнээр чихэрлэг ундааны үнэ өснө 

	
	7.2.Хэрэглэгчдийн хувьд дотоодын зах зээлийг ашиглах боломж олгох эсэх
	 
	 
	хамааралгүй

	
	7.3.Хэрэглэгчдийн эрх ашигт нөлөөлөх эсэх
	 
	 
	хамааралгүй

	
	7.4.Хувь хүний/гэр бүлийн санхүүгийн байдалд (шууд буюу урт хугацааны туршид) нөлөө үзүүлэх эсэх
	 
 
	
	хамааралгүй

	8.Тодорхой бүс нутаг,  
салбарууд
	8.1.Тодорхой бүс нутагт буюу тодорхой нэг чиглэлд ажлын байрыг шинээр бий болгох эсэх
	 
	 
	Нийгмийн ажилтны тоог нэмэгдүүлэх

	
	8.2.Тодорхой бүс нутагт буюу тодорхой нэг чиглэлд ажлын байр багасгах чиглэлээр нөлөө үзүүлэх эсэх
	 
 
	Үгүй
	

	
	8.3.Жижиг, дунд үйлдвэр, эсхүл аль нэг салбарт нөлөө үзүүлэх эсэх
	 
	  
	хамааралгүй

	9.Төрийн  
захиргааны  
байгууллага
	9.1.Улсын төсөвт нөлөө үзүүлэх эсэх
	 Тийм
	 
	

	
	9.2.Шинээр төрийн байгууллага байгуулах, эсхүл төрийн байгууллагад бүтцийн өөрчлөлт хийх шаардлага тавигдах эсэх
	 Тийм
 
	 
	

	
	9.3.Төрийн байгууллагад захиргааны шинэ чиг үүрэг бий болгох эсэх
	 
	Үгүй
	

	10.Макро эдийн засгийн  
хүрээнд
	10.1.Эдийн засгийн өсөлт болон ажил эрхлэлтийн байдалд нөлөө үзүүлэх эсэх
	
	 
	хамааралгүй

	
	10.2.Хөрөнгө оруулалтын нөхцөлийг сайжруулах, зах зээлийн тогтвортой хөгжлийг дэмжих эсэх
	
	 
	хамааралгүй

	
	10.3.Инфляци нэмэгдэх эсэх
	 
	
	хамааралгүй

	11. Олон улсын  
харилцаа
	11.1.Монгол Улсын олон улсын гэрээтэй нийцэж байгаа эсэх
	Тийм
	 
	


5.3. Нийгэмд үзүүлэх үр нөлөө
	Үзүүлэх үр 
нөлөө 
	Холбогдох асуулт 
	Хариулт 
	Тайлбар

	
	1.1.Шинээр ажлын байр бий болох эсэх
	Тийм
	 
	Шинээр 403 нийгмийн ажилтны орон тоог бий болгох

	
	
	
	
	


 
	1.Ажил  
эрхлэлтийн  
байдал,  
хөдөлмөрийн  
зах зээл
	1.2.Шууд болон шууд бусаар ажлын байрны цомхотгол бий болгох эсэх
	 
	 Үгүй
	

	
	1.3.Тодорхой ажил мэргэжлийн хүмүүс болон хувиараа хөдөлмөр эрхлэгчдэд нөлөө үзүүлэх эсэх
	 
	 Үгүй
	

	
	1.4.Тодорхой насны хүмүүсийн ажил эрхлэлтийн байдалд нөлөөлөх эсэх
	 
	 Үгүй
	

	2.Ажлын  
стандарт,  
хөдөлмөрлөх  эрх
	2.1.Ажлын чанар, стандартад нөлөөлөх эсэх
	 
	 
	эерэг

	
	2.2.Ажилчдын эрүүл мэнд, хөдөлмөрийн аюулгүй байдалд нөлөөлөх эсэх
	 
	 
	хамааралгүй

	
	2.3.Ажилчдын эрх, үүрэгт шууд болон шууд бусаар нөлөөлөх эсэх
	 Тийм
	
	Нийгмийн ажилтныг илүү чадавхжуулах

	
	2.4.Шинээр ажлын стандарт гаргах эсэх
	 
	
	Эерэг

	
	2.5.Ажлын байранд технологийн шинэчлэлийг хэрэгжүүлэхтэй холбогдсон өөрчлөлт бий болгох эсэх
	 Тийм
 
	 
	Хүүхдийг цахим халдлагаас хамгаалах

	3.Нийгмийн  
тодорхой  
бүлгийг  
хамгаалах  
асуудал
	3.1.Шууд болон шууд бусаар тэгш бус байдал үүсгэх эсэх
	 
	  Үгүй
	

	
	3.2.Тодорхой бүлэг болон хүмүүст сөрөг нөлөө үзүүлэх эсэх. Тухайлбал, эмзэг бүлэг, хөгжлийн бэршээлтэй иргэд, ажилгүй иргэд, үндэстний цөөнхөд гэх мэт
	 
 
 
	 Үгүй
	

	
	3.3.Гадаадын иргэдэд илэрхий нөлөөлөх эсэх
	 
	 Үгүй
	

	4.Төрийн  
удирдлага,  
сайн засаглал, шүүх эрх  мэдэл, хэвлэл мэдээлэл, ёс суртахуун
	4.1.Засаглалын харилцаанд оролцогчдод нөлөөлөх эсэх
	 
	 Үгүй
	

	
	4.2.Төрийн байгууллагуудын үүрэг, үйл ажиллагаанд нөлөөлөх эсэх
	 Тийм
	 
	Татварын ерөнхий газар болон холбогдох төрийн байгууллагуудад үүрэг нэмэгдэнэ.

	
	4.3.Төрийн захиргааны албан хаагчдын эрх, үүрэг, харилцаанд нөлөөлөх эсэх
	 
	 Үгүй
	

	
	4.4.Иргэдийн шүүхэд хандах, асуудлаа шийдвэрлүүлэх эрхэд нөлөөлөх эсэх
	 
	 
	хамааралгүй

	
	4.5.Улс төрийн нам, төрийн бус байгууллагын үйл ажиллагаанд нөлөөлөх эсэх
	 
	 
	хамааралгүй

	5.Нийтийн  
эрүүл мэнд, 
	5.1.Хувь хүн/нийт хүн амын дундаж наслалт, өвчлөлт, нас баралтын байдалд нөлөөлөх эсэх
	 тийм
	
	Чихэрлэг ундааны хэрэглээ багассанаар эрүүл мэндэд тустай


	аюулгүй  
байдал 
	5.2.Зохицуулалтын хувилбарын улмаас үүсэх дуу чимээ, агаар, хөрсний чанарын өөрчлөлт хүн амын эрүүл мэндэд сөрөг нөлөө үзүүлэх эсэх
	 
 
	 
	хамааралгүй

	
	5.3.Хүмүүсийн амьдралын хэв маяг (хооллолт, хөдөлгөөн, архи, тамхины хэрэглээ)-т нөлөөлөх эсэх
	 
 тийм
	 
	эрүүл хүнсний хэрэглээг хэвшүүлэх тустай 

	6.Нийгмийн  
хамгаалал,  
эрүүл мэнд, 
боловсролын  
систем
	6.1.Нийгмийн үйлчилгээний чанар, хүртээмжид нөлөөлөх эсэх
	 
	 
	хамааралгүй

	
	6.2.Ажилчдын боловсрол, шилжилт хөдөлгөөнд нөлөөлөх эсэх
	 
	 
	үгүй

	
	6.3.Иргэдийн боловсрол (төрийн болон хувийн хэвшлийн боловсролын байгууллага) олох, мэргэжил эзэмших, давтан сургалтад хамрагдахад сөрөг нөлөө үзүүлэх эсэх
	 
 
 
	
	хамааралгүй 

	
	6.4.Нийгмийн болон эрүүл мэндийн үйлчилгээ авахад сөрөг нөлөө үзүүлэх эсэх
	 
	 
	хамааралгүй 

	
	6.5.Их, дээд сургуулиудын үйл ажиллагаа, өөрийн удирдлагад нөлөөлөх эсэх
	 
	
	хамааралгүй 

	7.Гэмт хэрэг, нийгмийн  
аюулгүй  
байдал
	7.1.Нийгмийн аюулгүй байдал, гэмт хэргийн нөхцөл байдалд нөлөөлөх эсэх
	 
	 
	хамааралгүй

	
	7.2.Хуулийг албадан хэрэгжүүлэхэд нөлөөлөх эсэх
	 
	
	хамааралгүй 

	
	7.3.Гэмт хэргийн илрүүлэлтэд нөлөө үзүүлэх эсэх
	 
	 
	Хамааралгүй

	
	7.4.Гэмт хэргийн хохирогчид, гэрчийн эрхэд сөрөг нөлөө үзүүлэх эсэх
	 
	
	Хамааралгүй

	8.Соёл
	8.1.Соёлын өвийг хамгаалахад нөлөө үзүүлэх эсэх
	 
	 
	Хамааралгүй

	
	8.2.Хэл, соёлын ялгаатай байдал бий болгох эсэх, эсхүл уг ялгаатай байдалд нөлөөлөх эсэх
	 
	 
	хамааралгүй

	
	8.3.Иргэдийн түүх, соёлоо хамгаалах оролцоонд нөлөөлөх эсэх
	 
	 
	хамааралгүй


5.4. Байгаль орчинд үзүүлэх үр нөлөө
	Үзүүлэх үр 
нөлөө 
	Холбогдох асуулт 
	Хариулт 
	Тайлбар

	1.Агаар 
	1.1.Зохицуулалтын хувилбарын үр дүнд агаарын бохирдлыг нэмэгдүүлэх эсэх
	 
	 
	Хамааралгүй

	2.Зам тээвэр,  түлш, эрчим  хүч
	2.1.Тээврийн хэрэгслийн түлшний хэрэглээг нэмэгдүүлэх/
бууруулах эсэх
	 
	 
	Хамааралгүй

	
	2.2.Эрчим хүчний хэрэглээг нэмэгдүүлэх эсэх
	 
	 
	Хамааралгүй


 
	
	2.3.Эрчим хүчний үйлдвэрлэлд нөлөө үзүүлэх эсэх
	 
	
	Хамааралгүй

	
	2.4.Тээврийн хэрэгслийн агаарын бохирдлыг нэмэгдүүлэх эсэх
	 
	
	Хамааралгүй

	3. Ан амьтан,  
ургамлыг  
хамгаалах
	3.1.Ан амьтны тоо хэмжээг бууруулах эсэх
	 
	 
	Хамааралгүй

	
	3.2.Ховордсон болон нэн ховор амьтан, ургамалд сөргөөр нөлөөлөх эсэх
	 
	 
	Хамааралгүй

	
	3.3.Ан амьтдын нүүдэл, суурьшилд сөргөөр нөлөөлөх эсэх
	
	
	Хамааралгүй

	
	3.4.Тусгай хамгаалалттай газар нутагт сөргөөр нөлөөлөх эсэх
	
	 
	Хамааралгүй

	4.Усны нөөц
	4.1.Газрын дээрх ус болон гүний ус, цэвэр усны нөөцөд сөргөөр нөлөөлөх эсэх
	
	 
	Хамааралгүй

	
	4.2.Усны бохирдлыг нэмэгдүүлэх эсэх
	 
	
	Хамааралгүй

	
	4.3.Ундны усны чанарт нөлөөлөх эсэх
	 
	
	Хамааралгүй

	5.Хөрсний  
бохирдол
	5.1.Хөрсний бохирдолтод нөлөө үзүүлэх эсэх
	
	 
	Хамааралгүй

	
	5.2.Хөрсийг эвдэх, ашиглагдсан талбайн хэмжээг нэмэгдүүлэх эсэх
	 
	
	Хамааралгүй

	6.Газрын  
ашиглалт
	6.1.Ашиглагдаагүй байсан газрыг ашиглах эсэх
	 
	
	Хамааралгүй

	
	6.2.Газрын зориулалтыг өөрчлөх эсэх
	 
	
	Хамааралгүй

	
	6.3.Экологийн зориулалтаар хамгаалагдсан газрын зориулалтыг өөрчлөх эсэх
	 
	
	Хамааралгүй

	7.Нөхөн  
сэргээгдэх/нөхөн сэргээгдэхгүй байгалийн  
баялаг
	7.1.Нөхөн сэргээгдэх байгалийн баялгийг өөрөө нөхөн сэргээгдэх чадавхийг алдагдуулахгүйгээр зохистой ашиглах эсэх
	 
	 
	Хамааралгүй

	
	7.2.Нөхөн сэргээгдэхгүй байгалийн баялгийн ашиглалт нэмэгдэх эсэх
	 
	
	Хамааралгүй


ЗУРГАА. ОЛОН УЛСЫН БОЛОН БУСАД УЛСЫН ЭРХ ЗҮЙН ЗОХИЦУУЛАЛТЫН ХАРЬЦУУЛСАН СУДАЛГАА 
Австрали улсын туршлага 
Австралийн Эрүүл мэндийн холбооноос гаргасан судалгаагаар чихэрлэг ундаа нь таргалалтын гол шалтгаан болохоос гадна шим тэжээл хамгийн бага хүнс гэж тодорхойлсон байна. Таргалалтын шалтгаанаас үүдэн урьдчилан сэргийлэх боломжтой, ужиг чихрийн шижин-2 хэлбэр, зүрхний өвчин, цус харвалт, хорт хавдрын эрсдлийг нэмэгдүүлдэг. Илүүдэл жинтэй иргэдийн учруулах эрүүл мэндийн салбар дахь зардлын хэмжээ улам бүр нэмэгдэж байна хэмээн судалгаагаар дүгнэсэн байна. 100 грамм элсэн чихэрт 40 центийн татвар ногдуулахад чихрийн хэрэглээг 12-18 хувиар бууруулж, төсвийн орлогыг 749-814 сая долллар төвлөрүүлнэ гэсэн тооцолол гаргасан. 
Жингийн илүүдэл Австрали улсын иргэдийн тулгамдсан асуудлын нэг болсон. Чихэрлэг ундаа нь өндөр илчлэгтэй боловч шим тэжээлгүй ба 375 граммын ундаанд 8-12 халбага элсэн чихэр буюу 33-50 грамм чихэр агуулагддаг байна. Австралийн эрүүл мэндийн холбооноос гаргасан тооцоогоор Австрали улс жилд 2.4 тэрбум литр чихэрлэг ундаа хэрэглэж буй нь Олимпийн тэмцээн зохиодог 960 усан санг дүүргэх хэмжээтэй тэнцэнэ хэмээн дурдсан байна. Чихэрлэг ундааны гол хэрэглэгчид нь залуучууд, хүүхдүүд байгаа нь анхаарал татаж байна.
Хэрэв ямар нэг арга хэмжээ авахгүй бол 2025 он гэхэд таргалалтаас үүдсэн эрүүл мэндийн салбар дахь зардлын хэмжээ 29.5 тэрбум доллар болно. Илүүдэл жинтэй хүмүүсийн эрүүл мэндийн зардал хэвийн жинтэй хүмүүсээс 30 хувиар илүү байдгийг системтэй судалгаанууд харуулсан. Ийм учраас чихрийн шижин-2, зүрхний өвчин, цус харвалт, хорт хавдраас сэргийлэхийн тулд арга хэмжээ авах шаардлагатай гэж үзэж байна.
Австрали улс нь татвар ногдуулахаар дараах байдлаар судалж байна. 
1.
Эрүүл мэндэд сөрөг нөлөөтэй бүтээгдэхүүнд татвар ногдуулах нь хэрэглэгчдэд дохио өгөхийн зэрэгцээ үйлдвэрлэгчид бүтээгдэхүүнд ногдох чихрийн агууламжаа бууруулна. Түүнчлэн татварын орлого нэмэгдэх ба түүнийг нь эрүүл бус бүтээгдэхүүнээс татгалзах, хэрэглэгчдэд ойлгуулах ажилд зарцуулна.
2.
Чихэрлэг ундааны татварт жимсний шүүс, сүү, сүүн бүтээгдэхүүн, сэргээх ундааг оруулахгүй.
3.
Австралийн эрүүл мэндийн холбооны загвараар чихэрлэг ундааны хэрэглээг 12-18 хувиар (27596-43804 тонн чихрийн хэрэглээ) бууруулж төсөвт 749-814 сая долларын орлого төвлөрүүлнэ.
Татвар ногдуулах тооцоог 100 грамм чихэрт 0.40 долларын буюу ДЭМБ-ийн зөвлөмжийн дагуу жижиглэнгийн худалдааны үнийг 20 хувь өсгөхүйц байдлаар хийв. Ингэснээр жижиглэн худалдааны дэлгүүр дэх чихэрлэг ундааны үнэ 20 хувь өсөх ба 375 граммын кола ундаанаас (40 грамм чихэр агуулдаг) 0.16 долларын татвар төсөвт орно.
Чихэрлэг ундааны хэрэглээ, ундаан дахь чихрийн агууламж буурах нь таргалалт болон түүнээс үүдсэн эрүүл мэндийн зардал буурна. Өмнөх тооцооллоор чихэрлэг ундааны татвар ногдуулснаар жижиглэнгийн үнэ 20 хувь өсч таргалалтыг 2 хувиар бууруулж, эрүүл мэндийн салбарын зардал 609 сая доллараас 1.73 тэрбум доллар гэж үзсэн. 25 жилийн хугацаанд чихрийн шижин 2 төрөл 16000, зүрхний өвчлөл 4400, цус харвалт 1100 тохиолдлоор цөөрнө хэмээн үзэж байна. 
Их Британи улсын ундаанд ногдуулсан татварын бодлого, үр дүн
Их Британи ундааны татварыг 2016 онд батлан 2018 оноос хүчин төгөлдөр мөрдүүлэхээр баталсан. Хоёр жилийн хугацаанд цөөн тооны брэндээс бусад үйлдвэрлэгчид татвар ногдуулах чихрийн агууламжтай ундааны найрлагад өөрчлөлт оруулсан. Хөдөлмөрийн эдийн засгийн хүрээлэнгийн (IZA Institute of Labor Economics) тооцоогоор үйлдвэрлэлийн 80 илүү хувь нь энэхүү өөрчлөлтийг хийсэн. Хуулинд зааснаар 100 мл ундаанд 5 грамаас бага чихэр агуулсан бол татваргүй, 5-8грамм чихрийн агууламжтай бол литр тутам 0.18 фунт стерлинг, 8 граммаас дээш бол литр тутам 0.24 фунт стерлингийн татвар ноогдуулна. Уг татварыг 100 хувь хэрэглэгч рүү шилжүүлбэл 330 мл чихрийн агууламж өндөртэй лаазтай хийжүүлсэн ундааны үнэ 9.4 центээр, 2 литрийн шилтэй бол 57.6 центээр өсөхөөр байсан. Чихрийн агууламжаар ялгаатай татвар ногдуулах нь уг татварын гол зорилго болох эрүүл бүтээгдэхүүн, эрүүл хэрэглээг дэмжихтэй шууд холбоотой болсон. 
Британийн ундааны холбооны мэдээллээр 2019 онд 13.7 тэрбум литр ундаа хэрэглэсэн байна. Үүний 38.6 хувь нь хийжүүлсэн ундаа, сироп 20.8 хувь, савласан ус 20.6 хувь, шүүс 7.1 хувь, цэвэр жимсний шүүс 6.5 хувь, энергийн ундаа 6.3 хувь. (BSDA, 2020)
Их Британийн засгийн газар чихэрлэг ундааны татварын энэхүү амжилттай хэрэгжилтээс үндэслэн хүн амын эрүүл мэндэд сөрөг нөлөөтэй бусад бүтээгдэхүүний хэрэглээг бууруулах дараагийн бодлогыг хэрэгжүүлэхээр бэлтгэж байна. 
2015-аас 2019 оны 4-р сар хүртэл ундааны долоо хоногийн хэрэглээ 110 сая литр хэвээр байхад түүнээс авах илчлэгийн хэмжээ 23 тэрбум калори байсан бол 15 тэрбум калори болж буурсан нь татвар гол зорилгоо биелүүлж буйг харуулж байна. Түүнчлэн татвар ногдуулснаар үнэ өссөн ундаануудын борлуулалт 18 хувиар буурсан. Нийт хэрэглээ буураагүй тул энэхүү борлуулалтын бууралт татваргүй буюу эрүүл мэндэд сөрөг нөлөөгүй ундаа руу шилжсэн. Тодруулбал чихэрлэг ундаа нь орлуулагдах бусад бүтээгдэхүүн болох цэвэр ус, бусад ундаа, сүү, жүүс зэргээр үнийн өсөлтөөс хамааран хэрэглээг өөрчлөх бүтээгдэхүүн юм.
Их Британи улсын хүрсэн үр дүн
Ундаанд чихрийн агууламжаас хамааруулан татвар ногдуулсан нь хүн амын эрүүл мэндийн талаасаа сайн үр дүнд хүрсэн. Гол 100 брэндийн ундааны борлуулалтаас үзвэл долоо хоногт авч байсан 23 тэрбум калори 15 тэрбум болж буурсан нь нэг иргэний жилд ундаанаас авдаг илчлэгийг 6500 калориор бууруулсан.
2 литрийн хэмжээтэй чихэртэй ундаа жижиглэнгийн худалдааны цэгт 1.30 паундаар борлуулагддаг. Хэрэв дэлгүүр ундаа бүрээс 30 центийн ашиг хийдэг гэвэл 27.8 хувийн ашгийн маржинтай гэсэн үг. Ундааны чихрийн агууламжаас хамаарсан татвар ногдуулбал 57.6 цент болох ба үүнийг хэрэглэгч рүү бүрэн шилжүүлнэ гэвэл үнэ 1.88 паунд болно. Энэ тохиолдолд жижиглэнгийн дэлгүүрийн ашгийн маржин 19.1 хувь болж буурсан харагдана. 27.8 хувийн ашгийн маржингаа хадгалахын тулд дахин 22 центээр үнэ өсгөх ба ингэснээр үнэ 2.10 паунд болно. Ингэснээр татварын хэрэглэгч рүү очих нөлөө 139 хувь болно.
Өмнөд Африкийн БНУ-ын туршлага 
Өмнөд Африкт сүүлийн 30 жилийн хугацаанд чихэрлэг ундааны хэрэглээ тогтвортой нэмэгдсэнээр бүс нутагтаа таргалалтын түвшингээр тэргүүлэгч улс болоод байна.  Энэ асуудалтай тэмцэх зорилгоор Өмнөд Африкийн засгийн газар 2016 оны 7 сард 100 мл тутамд 4 гр-аас их сахарын агууламжтай чихэрлэг ундаанд 20%-ийн татвар ногдуулах шийдвэрийг гаргасан байна. Татварын бодлого 2017 оны 4-р сарын 1-нээс хэрэгжиж эхэлснээр энэ төрлийн татварыг хэрэгжүүлсэн Африк тивийн анхны улс болсон.  Чихэрлэг ундаанд 20%-ийн татвар ногдуулснаар дараагийн 20 жилийн хугацаанд нэг хүнд хоногт ногдох илчлэгийн хэрэглээг 8.6 ккал-аар эмэгтэйчүүдийн дундах таргалалтыг 2.4%, эрэгтэйчүүдийн дундах таргалалтын тархалтыг 3.8%-иар, чихрийн шижингийн тархалтыг 4.0%-иар, цус харвалтын тархалтыг эрэгтэйчүүдэд 1.03%-иар, эмэгтэйчүүдэд 1.55%-иар, цус харвалтын шалтгаант нас баралтыг эрэгтэйчүүдэд 1.07%, эмэгтэйчүүдэд 1.76%-иар тус тус бууруулах боломжтой гэж тогтоожээ
БУСАД ОРНЫ ТУРШЛАГА
Ундааны чихрийн агууламжид ногдуулсан татварыг Франц, Их Британи, Энэтхэг, Мексик гэсэн том эдийн засагтай орнууд улсын хэмжээнд, АНУ-н Бэркли, Филаделфи, Боулдер зэрэг зарим хотуудад ногдуулж байна. Татварыг ундаан дахь чихрийн агуулгын хэмжээнээс хамааруулсан болон нийт ундаанд үнийн дүнд ногдуулсан гэсэн хэлбэрийг ашигладаг.  
- Франц улс 2012 онд бүх төрлийн ундаанд литр тутам 7.16 центийн татвар ногдуулсан ба 2018 онд үүнийгээ агуулагдах чихрийн хэмжээнээс хамаардаг болгон өөрчилсөн. Berrardi et al (2016), Etile et al (2018) нар татвар ногдуулснаар хэрэглэгчид очих үнийн дарамтыг судалсан.
- Мексик 2014 оны 1-р сард амтат ундаанд татвар ногдуулсан ба энэ нь ундааны үнийг 9 хувиар өсгөсөн. Үйлдвэрлэгчид харин 14 хувиар үнээ өсгөсөн. Colchera et al (2015) татвартай ундааны борлуулалт 6 хувиар буурсан бол татваргүй ундааны борлуулалт 4 хувиар өссөнийг панел дата анализаар дүгнэсэн. Artega et al (2017) татвар ногдуулсан ундааны борлуулалт 3.8 хувиар буурсан тухай судалгааны дүгнэлт гаргасан.
- Чили улс 2014 онд 100 мл ундаанд 6.25 грамм чихэр агуулсан бол үнийн дүнгийн 18 хувьтай тэнцэх татвар, 100 мл ундаанд 6.25 граммаас бага чихэртэй бол 10 хувийн татвар ногдуулсан. Caro et al (2018) чихрийн агууламж өндөр буюу татвартай ундааны үнэ 2 хувиар өсч борлуулалт 3.4 хувиар буурсан. Харин чихрийн агууламж багатай ундааны үнэ болон борлуулалт өссөн нөлөө үзүүлснийг мөн нотолсон.
- Зарим улс татварыг зөвхөн зөөлөн ундааг хамруулан тогтоосон байсан бол зарим нь нэмэгдэл сахартай бүх төрлийн ундаанд (амтлаг сүү, жимсний ундаа, амтлаг тараг гэх мэт) болон тэдгээрийг бэлтгэх түүхий эдэд (жишээлбэл, чихэрлэг ундаа найруулах нунтаг, сироп гэх мэт) ногдуулсан байна.
Татварын түвшин улс орон бүрт өөр байлаа. Жишээлбэл, АНУ-ын янз бүрийн мужид татварын хэмжээг 0-7%-иар тогтоосон байлаа. Онцгой татварын хэмжээ Барбадос, Камбож, Лаос, Соломоны арлууд, БНСУ-д 10%-иар тогтоосон бол хамгийн өндөр түвшинг Өмнөд Африкт (20%),  Бангладеш (25%), Микронезийн холбооны улс (25%), Кирибати (40%) улсуудад тогтоожээ. Номхон далайн арлын орнуудад чихэрлэг ундаанд импортын татвар тогтоосон байв.
Эдгээр улс орнуудын амтат ундаанд ногдуулсан татварын бодлогыг дүгнэхэд бодлогын зорилго, хамрах хүрээ чухал болохыг харж байна. Аливаа татварын бодлогыг хэрэгжүүлэхэд зорилго, тэдгээрийн эрэмбэ, хүрэх үр дүн, урт хугацааны нөлөө гэсэн олон талаас харгалзан үзэх нь зүй. 
Хүснэгт 1 Улс орнуудын чихэрлэг ундаанд татвар ногдуулсан байдалд хийсэн тойм, татварын төрөл, ногдуулсан бүтээгдэхүүнээр
	Улс (Дэлхийн банкны ангилал)
	Татварын төрөл
	Татварын түвшин
	Татвар ногдуулсан бүтээгдэхүүн
	Татвараас чөлөөлсөн бүтээгдэхүүн
	Татвар ногдуулсан он

	Зүүн ази, номхон далайн бүс
	 
	 
	 

	Америкийн Самао (III) (22)
	Импортын татвар, онцгой татвар
	354.9 мл тутамд 0.15 ам.доллар
	Бүх төрлийн хийжүүлсэн ундаа, сироп
	-
	1963

	Австрали (IV) (23, 24)
	Бараа, үйлчилгээний татвар
	Барааны үнийн 10%
	Зөөлөн ундаа, амтлаг сүү
	Шинэ бүтээгдэхүүн
	2001

	Камбож (II) (25)
	Онцгой татвар
	10%
	Бүх төрлийн чихэрлэг ундаа
	-
	2004

	Күүкийн арлууд (IV) (26)
	Онцгой татвар
	Ундаанд агуулагдах 1 кг сахар тутамд 9.8 шинэ зеланд доллар
	Нэмэлт сахар агуулсан бүх төрлийн ундаа
	Сахар орлуулагчтай ус
	2014

	Фижи (III) (26)
	Импортын татвар
	32%
	Зөөлөн ундаа
	-
	2011

	Францын Полинези (IV) (27)
	Импортын татвар, онцгой татвар
	Дотоодын үйлдвэрийн 1 литр тутамд 40 франк; импортын чихэрлэг ундааны 1 л тутамд 60 франк
	Чихэрлэг ундаа
	-
	2002, 2011

	Кирибати (II) (28)
	Онцгой татвар
	40%
	Чихэрлэг ундаа, бүх төрлийн амт оруулагч
	-
	2014

	БНСУ (IV) (29)
	НӨАТ
	10%
	Бүх төрлийн боловсруулсан хүнс
	 
	 

	Лаос (II) (30)
	Онцгой татвар
	10%
	Чихэрлэг ундаа
	-
	2013

	Маршалын арлууд (III) (72)
	Импортын татвар
	Хийжүүлсэн ундааны 295.7 мл тутамд 0.0014 ам.доллар; хийжүүлээгүй зөөлөн ундаанд 6.666%-ийн татвар.
	Сахарын нэмэлттэй хийжүүлсэн болон хийжүүлээгүй ундаа
	-
	2004, 2016

	Микронезийн холбооны улс (II) (72)
	Импортын болон онцгой татвар
	25%
	Сахарын нэмэлттэй ундаа, түүхий эд
	-
	2004

	Науру (III) (31)
	Импортын татвар
	30%
	Сахар, сахар агуулсан ундаа
	Ус
	2007, 2010

	Хойд марианы арлууд (IV) (32)
	Онцгой татвар
	29.5 мл тутамд 0.005 ам.доллар
	Хийжүүлсэн болон хийжүүлээгүй зөөлөн ундаа
	Жимсний шүүс, ногооны шүүс, савласан ус, цай, цайн бүтээгдэхүүн
	1979, 1995

	Шинэ каледони (IV) (26)
	Импортын татвар
	Жимсний шүүсэнд 5%, зөөлөн ундаанд 10%
	Зөөлөн  
ундаа, жимсний шүүс
	 
	 

	Палау (IV) (26)
	Импортын татвар
	Литр тутамд 0.28175 ам.доллар
	Сахарын болон бусад төрлийн амт оруулагчтай чихэрлэг ундаа
	Ус, 
жимсний шүүс, ногооны шүүс
	2015

	Папуа шинэ гвиней (II) (33)
	Импортын татвар
	10% and 15%
	Жимсний агууламжтай сахарын нэмэгдэлтэй ус, ундаа
	 
	2012

	Самоа (III) (27)
	Импортын болон онцгой татвар
	Литр тутамд 0.40 Самоагийн Тала (0.16 ам.доллар)
	Хийжүүлсэн ундаа, бүх төрлийн спиртгүй ундаа, сироп
	-
	1984, 2001

	Соломоны арлууд (II) (26)
	НӨАТ
	10%
	Бүх төрлийн чихэрлэг ундаа
	 
	 

	Тонга (III) (26)
	Онцгой татвар
	Литр тутамд 1 Тонга Па’анга (0.47 ам.доллар)
	Хийжүүлсэн ундаа
	 
	2013

	Вануату (II) (26)
	Онцгой татвар
	Литр тутамд 50 Вануатугийн Вату (0.46 ам.доллар)
	Сахар болон бусад төрлийн амт оруулагчтай хийжүүлсэн ундаа
	-
	2014

	Европ
	 
	 
	 

	Дани (IV) (34)
	Онцгой татвар
	Литр тутамд 1.64 Дани Крон
	Зөөлөн ундаа
	-
	1930-2014

	Финланд (IV) (35)
	Онцгой татвар
	Литр тутамд 0.22 Евро
	0.5%-ын сахарын агууламжтай зөөлөн ундаа
	Ус, сүү
	1940; 2014

	Франц (IV) (35, 36)
	Онцгой татвар
	2012 онд 100 литр тутамд 7.16 Евро; 2016 онд 100 литр тутамд 7.53 Евро
	Сахарын нэмэгдэлтэй бүх төрлийн ундаа
	Сүү, эмнэлгийн зориулалттай сахарын нэмэгдэлтэй ундаа, цай, кофе
	2012, 2016

	Унгар (IV) (35)
	Онцгой татвар
	Зөөлөн ундааны литр тутамд 7 Унгар Форинт; Сиропны литр тутамд 200 Унгар Форинт
	Зөөлөн ундаа, сироп (100 мл-т >8 гр-ээс их сахарын агууламжтай)
	Жимс, ногооны > 25% агууламжтай ундаа; Сүүний >50% агууламжтай ундаа
	2011, 2013

	Ирланд (IV) (37)
	Онцгой татвар
	Англитай ижил
	 
	 
	2018 оны 4 дүгээр сараас

	Норвеги (IV) (38)
	Онцгой татвар
	1 кг сахар тутамд 7.66 Норвеги Крон
	Сахар, сахарын нэмэлттэй бүтээгдэхүүн
	-
	2016

	Англи (IV) (39)
	Онцгой татвар
	100 мл-т ≥8 гр сахарын агууламжтай ундааны литр тутамд 24 Пенс; 5 гр<сахар>8 агууламжтай ундааны литр тутамд 18 Пенс
	Зөөлөн ундаа
	Жимсний ундаа, сүүн бүтээгдэхүүн
	2018 оноос

	Өмнөд Ази
	 
	 
	 
	 
	 

	Бангладеш (II) (40)
	Боловсруулалтын татвар
	25%
	Зөөлөн ундаа, хүч тамирын ундаа
	-
	2014

	Латин Америк, Карибын тэнгисийн орнууд
	 
	 
	 

	Барбадос (IV) (41)
	Онцгой татвар, НӨАТ
	Онцгой татвар: 10%
НӨАТ: 11.75%
	Чихэрлэг ундаа
	100% байгалийн сахартай жимсний шүүс
	2015

	Чили (IV) (42)
	Ad-valorem tax
	Зөөлөн ундаанд 18% (100 мл-т >6.25 гр сахартай); амтлаг усанд 10% ( 100 мл-т <6.25 гр сахартай)
	Зөөлөн ундаа, амтлаг ус, спортын ундаа
	-
	2015

	Доминикан (III) (43)
	Онцгой татвар
	Литр тутамд 0.20 Зүүн Карибын доллар; хүч тамирын ундаанд 10%
	Зөөлөн ундаа, хүч тамирын ундаа
	-
	2015

	Мексик (III) (44)
	Онцгой татвар
	Литр тутамд 1 Мексикийн Песо
	Чихэрлэг ундаа, сахарын агууламжтай нунтаг сироп
	Сүүн бүтээгдэхүүн, илчлэггүй ундаа
	2014

	Сан Хелены арлууд (IV) (45)
	Онцгой татвар
	Литр тутамд 0.75 Сант Хелены Фунт (0.97 ам.доллар)
	Литр тутамд >15 гр сахарын агууламжтай хийжүүлсэн ундаа
	-
	2014

	Африк
	 
	 
	 

	Маврикий  (III) (47)
	Онцгой татвар
	1 гр сахар тутамд 0.03 Маврикийн Рупи
	Хийжүүлсэн ундаа, жимсний ундаа, сироп
	-
	2013, 2014

	Өмнөд африк (III) (46)
	Онцгой татвар
	20%
	Чихэрлэг ундаа
	-
	2017

	Хойд Америк
	 
	 
	 
	 
	 

	 (IV) (48, 50, 51, 73)
	Олон төрөл
	0-7%
	Сахарын нэмэлттэй чихэрлэг ундаа, сироп, нунтаг сироп
	Хот, муж улсаас хамаарч олон төрөл
	1920, 2015

	Албани, Калифорни
	 
	 
	 
	 
	 

	Беркели, Калифорни
	Онцгой татвар
	29.6 мл (1 унц) тутамд 0.01 ам.доллар
	Илчлэг амтлагч, чихэрлэг ундаа
	Жимс, ногооны 100% концентрат, байгалийн амт оруулагч, сүү, эмнэлгийн зориулалттай ундаа
	2015

	Күүк, Иллинойс
	Онцгой татвар
	29.6 мл тутамд 0.02 ам.доллар
	Зөөлөн ундаа
	 
	2017 оны 7 сар

	Боулдер, Колорадо
	Онцгой татвар
	29.6 мл 0.02 ам доллар
	Зөөлөн ундаа
	 
	2017 оны 7 сар

	Филаделфи, Пенсилвани
	Онцгой татвар
	29.6 мл тутамд 0.015  ам.доллар
	Чихэрлэг ундаа, илчлэг амт оруулагчид
	Эмнэлгийн зориулалттай ундаа; ≥ 50% сүүн бүтээгдэхүүн, ≥50% жимс ногооны бүтээгдэхүүн
	2016, 2017

	Сан франциско
	Онцгой татвар
	29.6 мл тутамд 0.01 ам.доллар
	Зөөлөн ундаа
	 
	2018 оноос

	Оакланд
	Онцгой татвар
	29.6 мл тутамд 0.01 ам.доллар
	Зөөлөн ундаа
	 
	2017 оны 7 сар


ДОЛОО.   ЗӨВЛӨМЖ
Дэлхийн Эрүүл Мэндийн Байгууллагаас 2016 онд бүх улс орнуудад хандан таргалалт, чихрийн шижинг бууруулах зорилгоор чихэр нэмсэн ундаанд хамгийн багадаа 20%-ийн татвар ногдуулахыг уриалсан. Дэлхийн Эрүүл мэндийн байгууллагаас чихэрлэг ундаанд онцгой албан татвар ногдуулах замаар илүүдэл жин, таргалалттай үр дүнтэйгээр тэмцэхийг зөвлөмж болгосны дагуу АНУ-ын ихэнх муж, Австрали, Мексик, Чили, Дани, Финлянд, Норвеги, Франц, Их Британи, Ирланд, Номхон далайн арлын орнууд, БНСУ, Камбож, Өмнөд Африк зэрэг дэлхийн олон улсад чихэрлэг ундаанд онцгой албан татвар ногдуулаад байна. Эрүүл зохистой хооллолт, ус ундааны зөв хэрэглээ зэрэг халдварт бус өвчнөөс урьдчилан сэргийлэхэд чиглэсэн нийгмийн эрүүл мэндийн болон төсвийн бодлогын үр нөлөөг үнэлэх зорилгоор Дэлхийн Эрүүл Мэндийн Байгууллагын хийсэн сүүлийн үеийн 11 тойм судалгаанаас үзэхэд амтат ус, ундааны татварын үр дүнд түүний хэрэглээ 20-50 хувиар буурдаг нь нотлогдсон байна. Татварыг амтат ундаанд тогтоон харин түүнийг орлох бүтээгдэхүүн жимс, ногооны хэрэглээг дэмжсэн нь тэдгээрийн хэрэглээг 10-30 хувиар нэмэгдүүлдэг байна. 
Чихрийн агуулгамжаас хамааруулан татвар ногдуулахад дараах сонголтууд гарна.
1. Үйлдвэрлэгч болон импортлогчид бүтээгдэхүүний жор, найрлагад өөрчлөлт оруулахгүйгээр татварын өсөлтийг хэрэглэгч рүү бүрэн шилжүүлэх-зарим бүтээгдэхүүний үнийг татвараас илүү хэмжээгээр өсгөх, зарим бүтээгдэхүүний үнийг татвартай ижил хэмжээгээр өсгөх сонголтууд гарах ба үнийн өсөлтөөс хамаарсан борлуулалтыг бууралтыг нөхөхүйц борлуулалтын өсөлт хийх арга замыг хайна. Гэхдээ орлуулах бүтээгдэхүүнтэй учраас татварыг хэрэглэгч рүү бүрэн шилжүүлэх нь уг бүтээгдэхүүний өрсөлдөх чадварыг бууруулах тул өрсөлдөгчид байр сууриа алдана.
2. Үйлдвэрлэгч болон импортлогчид бүтээгдэхүүний жор, найрлагад өөрчлөлт оруулах-татвар ногдох бүтээгдэхүүний жор найрлагыг өөрчлөх замаар татвар ногдох бүтээгдэхүүний үйлдвэрлэл, импортыг бууруулна. Ингэснээр эрүүл мэндэд сөрөг нөлөөгүй бүтээгдэхүүний үйлдвэрлэл өсч, цаашдаа ч хэрэглэгчийн худалдан авах төлөв байдлыг өөрчилнө.
Татварын бодлого хэрэгжүүлэх нь таргалалт, түүнтэй холбоотой халдварт бус архаг өвчнийг бууруулахад засгийн газраас хэрэгжүүлж болох хамгийн зардал багатай арга хэмжээнд тооцдог. Ялангуяа хүүхдийн таргалалтыг бууруулахад ундааны найрлага дахь чихрийг бууруулах, үйлдвэрлэгчдийг бүтээгдэхүүний жор найрлагад өөрчлөлт оруулах давхар ач холбогдолтой. Хуулийн төсөл батлагдсанаар онцгой албан татвар ногдуулах бараа бүтээгдэхүүний тоо хэмжээ нэмэгдэж, улсын төсвийн орлого нэмэгдэх, нэмэгдсэн орлогоос хүн амыг халдварт бус өвчнөөс урьдчилан сэргийлэхэд чухал ач холбогдол бүхий нийтийн биеийн тамир, идэвхтэй хөдөлгөөнөөр хичээллэх орчин нөхцөлийг бүрдүүлэх боломжтой болно. Чихэрлэг ундаа нь түгээмэл, орлуулах олон бүтээгдэхүүнтэй тул иргэдийн ундны хэрэгцээнд сөрөг нөлөөгүй. Татваргүй эрүүл бүтээгдэхүүн хэрэглэх боломж нэмэгдэнэ.
